Colosenses )

Apostol Pablo Colosas Marcacho

Criyicugcunaman Carta
Apatsingan

Colosas marcaga Asia provinciachomi cargan.
Colosas marcamanga apostol Pablo manam
chargantsu Sefior Jesucristopa Alli Willacuyninta
willacunanpag, sindga criyicugmajin Epafrasmi
tsaychd willacurgan (1:7-8 y 4:12).  Colosas
marcacho Epafras willacuptinmi runacuna Sefior
Jesucristoman criyicur gallaycuyargan.

Tsay marcamanmi llutan mana alli yachat-
sicugcunapis chdyargan (2:8). Tsaycho llutan
mana allicunata yachatsicuyangantam apostol
Pablo musyasquirgan, carcelcho tsay witsancuna
gaycuraycarnin.

Tsay llutan yachatsicugcunam unay Moisés
gellgangan leycunachd ningannd fiestacunata
ruraydnanpagwan  sabado jamay  junagta
respetaydnanpag yachatsicuyargan (2:16).
Tsaynollam yachatsicuyargan angelcunata adorar
gloriamanpis chaydnapag canganta (2:18).

Apostol Pablonam cay cartachd yachatsicur-
gan, llapan imaycapitapis Sefior Jesucristoga
mas poderdso cangantawan (1:15-20) cruzcho
nogantsicraycu wafiurnin  salvamangantsicta
(1:21-22; 2:14-15).  TsaynoOllam cay cartacho
musyatsicurgan Sefior Jesucristoman criyicur,
Dios Yaya munangannd shumag cawacunapag
canganta (capitulo 3-4).

1 Noga Pablom, Dios Yaya voluntdninwan acra-
manganpita Sefior Jesucristopa apostolnin car,
waugentsic Timoteowan cay cartata gellgayamd,
2 Colosas marcachd jutsannag cumplidu firmi

Sefior Jesucristoman criyicug waugecuna y pani-
cuna.

Taytantsic Dios Yayata cuyacuy yanapacuyn-
inwan alli pdsacuy bendiciunninta gamcunaman
churaycalldmutsun.

Apostol Pablo llapan criyicugcunapag Dios
Yayaman agradécicur mafiacungan

3 Sefior Jesucristopa Taytan Dios Yayata
mafacurmi, imaypis gamcunapag alldpa
agradécicuyd, ¢ Sefior Jesucristoman rasumpa
firmi  criyicuyangayquitawan Dios Yaya

munanganno jutsannag cawagcunata
yanapar cuyapdyangayquita wiyar. 5 Tsayno
criyicurnin yanapacurga caycdyanqui,

Dios Yayapa glorianchdé imayyagpis mana
ushacag cawayta tariydnayquipag shuyararmi.
Tsay  shuyardyangayqui  gloriachd  mana
ushacag cawayta tariydnayquipagga,  Sefior
Jesucristopa rasumpa Willacuyninwanmi
musyatsiyashushcanqui, 6 asta gamcunayag
chdmunganta.  Tsaymi Sefior Jesucristopa Alli
Willacuyninta maytsay entéru munducho
miratsignd willacuyaptin, maytsicag runacuna
alli cawacuyman ticraycdyan. Gamcunapis Alli
Willacuyninta chasquiyangayqui o6ram Dios
Yayapa llaquipdcuy yanapacuynintapis rasumpa
musyayargayqui. 7 TsaynOmi yachacuyargayqui
cumplidu cuyay waugentsic Epafras nogacunapa

ranticuna yachatsiyashuptiqui. Payga nogacunapa
pagtacunam Sefior Jesucristopa Alli Willacuyninta
willacurnin arushga. Tsaymi payga imaypis
yanapayashunqui, Sefior Jesucristoman mas firmi
criyicuydnayquipag. 8 Waugentsic Epafrasmi
willaydmargan, Espiritu Santo yanapaydshuptiqui
llapan  shongoyquicunawan  cuyanacurnin
shumag pésacuyciyangayquita.

9 Tsayn0 shumag cawacuycdyangayquita
musyayangi junagpitam, ni imaypis déjayétsu
gamcunapag Dios Yayaman  mafiacurnin
rugacuyta. Dios Yayamanga maflacurnin
rugacuyd, mas entenditsiydshurniqui llapan shon-
goyquicunaman yachayninta churaycamuptin,
10 gamcunapis Dios Yaya munanganndé mana
jutsannag shumag cawacuydnayquipag. Tsayno
llapan allicunallata rurarnin cawacuyaptiquim,
Dios Yayaga cada junag mas yachayninta
musyaycatsiydshunqui rasumpa allish
cawacuydnayquipag. 11 Tsaynoéllam gamcunaga
imaycachOpis Dios Yayapa poderninwan mas
firmi tsaracurnin alli pacienciayquicunawan
awantar cawacuycdyanqui. Tsayno poderninwan
yanapar animatsiydshuptiquim mas firmi criyicur,
imaycata pésarpis Dios Yaya munanganno
cushishga  cawacuyanqui, 12 Taytantsic
Dios Yayata imaypis agradécicurnin. Paymi
salvayashurniqui chipacyag Mandacuy Reynon
gloriachd mana ushacag caway &nimangantsicta
garayashushcanqui, Dios Yaya munanganno
mana jutsannag cawacug runacunawan pagta
chasquiyédnayquipag. 13 Quiquin Dios Yayam

imayca tutapaychon0 llutan mana allicunata
ruranin cayaycashga, librarnin salvamashcantsic
infiernuman aywana caycaptin. Tsaynomi
libramashcantsic cuyay Tsurinpa Mandacuy
Reynoncho imayyagpis cawacunapag.
14 Sefior  Jesucristom cruzché wafiurnin
llapan jutsantsicpita librar salvamarnintsic
perdonamashcantsic.

Llapan imaycapitapis mas poderdsom Sefior Je-
sucristoga

15 Sefior Jesucristoga mana ricacag Dios Yaya
ricuglla carmi musyatsimantsic,

cay munducho llapan imayca mas puntata ca-
manganta.

16 Paymi llapan imaycatapis camargan,

cieluchowan cay patsacho llapan imayca rican-
gantsictawan mana ricangantsictapis.

Tsaymi Paylla llapan jamacunacunatawan,

mas mandacugcuna, poderyog angelcunata,

autoridicunata, camargan Paypa mandaduncho
cayananpag.

17 Payga manarag ni imapis captinmi, caycar-
ganna.

Tsaynopam llapan imaycatapis podernincho shu-
mag ordenadu catsin.

18 Sefior Jesucristom llapan criyicugcunapa
imayca cuerpunwan umanno caycan,

Dios Yayaman mafiacuydnanpag goricag runacuna-
pag.

Sefior Jesucristoga llapan imaycapa gallanan
carmi,

llapanpa puntanta cawamurganpis,

imaycapapis puntan mas mandacug imaypis
cananpag.

19 Quiquin Dios Yayam alldpa cushishga Sefior
Jesucristochd tdcun, Payga quiquin Dios
captin.

20 Sefior Jesucristo yawarninta cruzcho jicharnin
wanhunganpitam,

cay patsachowan cielucho caycagcunatapis, Dios
Yaya

“Cananga Nogawan amistasquir allinam
caycdyanqui” nirgan.

21 Juc tiempuga gamcunapis Dios Yayata
chiquirnin raquicashga car, mana allicunata
yarparnin  rurar  contran  cayargayqui.
22 Pero cananga Seflor Jesucristopa mana
ni imay wushacag cuerpun wafiunganpitam
Dios Yayawan amistatsir jutsayquicunapita
perdonar chasquiyashushcanqui, Paypa
puntanché jutsannag limpiu shongoyog ni
imapita shimpishga caydnayquipag. 23 Tsayno
cayanayquipagga Ccriyicuyniquicunaché imayca
mana cuyug alli cimientushgan6é firmi
tsaracuyanqui, Sefior  Jesucristopa  Alli
Willacuyninta musyarnin shuyarayta mana juc
ajayarnin asta chasquiyangayquiyag. Cay Sefior
Jesucristopa Alli Willacuynin wiyayangayquitam,
llapan entéru munduchdé wiyayashga, cay
patsacho noga Pablo servicug cangéta.

Apostol Pablo imaycata pdsarpis llapan criyicug-
cunatayachatsirnin arungan

24 Cananga  Sefior  Jesucristopa  Alli

Willacuyninta willayangagraycu allapa

sufrimientucunata pésarpis Sefior Jesucristoman
rasumpa firmi criyicuyangayquitam alldpa
cushict. Tsaymi nogaga Sefior Jesucristo
sufrirnin gallaringanta sufrir cumpliyca, Paypa
cuerpun llapayqui criyicugcuna cayaptiqui.
25 Tsayn0 llapan Payman criyicugcunata
servirnin yanapandpagmi quiquin Dios Yaya
acramarni encargamashga: Paypa Palabranta
mana juc pantaypa willacunépag, 26 unaypitana
imayca pacaragnd0 mana Ppi musyashga
canganta. Pero cananga payman jutsannag
rasumpa criyicugcunatam quiquin Dios Yaya
Alli Willacuyninta mas claru entenditsir
musyatsishga. 27 Gamcuna mana Israelcag
runacunaytam imayca pacaragno caycagta
Dios Yaya musyatsirnin entenditsiyayniquita
munargan, cay alldpa cushicuypag Alli
Willacuyninta: Sefior Jesucristoman rasumpa
firmi criyicurnin, cielu glorianché Paywan
pagta imayyagpis mana ushacag cawaycho
cawacuydnayquipag.

28 Nogacunaga Sefior Jesucristopa Alli
Willacuynintam llapan runacunata willacuya,
shumag alli entenditsirnin Dios Yayapa llapan
yachayninwan. TsaynOga yachatsicurnin
willacuyd Sefior Jesucristo munangannolla
mana juc jutsannag Dios Yayapa puntanman
chiyénanpag. 29 Tsayno willacundpagmi imaycata
sufrirpis imayca lichagnorag aruycd, Sefior
Jesucristo poderninwan nogata yanapamaptin.

2

1Dios Yayaman gamcunapag alldpa rugacurnin

mafiacur imayca lichagnOrag aruycangata
musyaydnayquitam muné. Tsaynollam rugacurnin
aruyca Laodicea marcach0 criyicugcunapagwan
waquincag mana regemagcunapagpis.
2 Tsayndllam gamcuna mas animacurnin Dios
Yayaman mas firmi criyicur, juc shongonolla
shumag cuyanacurnin = cawacuyénayquipag
mafacuycangdta musyayanayquita mund. Tsayno
shumag cawacurmi musyayanqui cuyapécug
poderdso Sefior Jesucristopa llapan yachaynin
gamcunaman shamunganta. Tsayndpam
rasumpa musyayanqui imayca pacaraycagno
Dios Yayapita Salvamagnintsic Sefior Jesucristo
shamunganta. 3 Sefior Jesucristollachomi
imayca pacaraycagno caycan, llapan
tucuyldya yachaycunawan alli entendiycuna
imayca juc alldpa chaniyog riquésand.
4 Caycunatam niyag, pipis allitucurnin shumag
palabranllawan llutancunata yarpétsir mana
engafiaydshunayquipag. > Aunqui gamcunawan
pagta mana caycarpis, shongoch0 yarpayniwanga
pagtayquicunallam caycd. Tsaynopam alldpa
cushicii Sefior Jesucristoman rasumpa firmi
criyicurnin, Dios Yaya munangannd shumag
cawacuyangayquita musyar.

Serior Jesucristoman firmi criyicurga imaycapi-
tapis librim cawacuntsic

6 TsaynOpam cananga Sefior Jesucristoman
rasumpa criyicurnin chasquiyangayquinolla,
imaypis mas firmi alli tsaracurnin Paywan
pagta cawacuyanqui. 7 Tsayn6 Sefior
Jesucristoman  criyicurnin firmi  tsaracur

poderninta chasquirga, imayca patsacashga atsca
jawayog jachand o alli cimientuyog yachacashga
wajinOmi cayanqui. Gamcunaga gallananpita
yachacuyangayquinolla imayca yashga cabal
runang, llapan shongoyquicunawan criyicurnin
imaycapitapis agradec1cuyanqu1

8 Cuidddutag pipis mana alli yachatsicuycu-
nawan criyitsiyashurniqui, shumag yachayllapa
parlarnin llutanta mana allicunawan
engafaydshunquiman. Tsay yachatsicuycunaga
manam Sefior Jesucristo munangannotsu
willacuyan, sindga cay mundupa mana alli
costumbrincunapagwan quiquincunapa
munayllancunapagmi.

9 Allapa poderdso Dios Yayapa personanmi, Sefior
Jesucristocho caycan quiquin Dios captin. 10Sefior
Jesucristoga alldpa poderOsom llapan imayca
mas mandacuyyog angelcunapitawan, llapan
tucuyldya poderyogcunapita y cay patsacho
mandacugcunapitapis. Tsaymi gamcunaga tsay
llapan poderdso caynintawan Paypa cawayninta
chasquiyashcanqui. 11 Gamcuna Dios Yayapa
cayanayquipagga manam cuerpuyquicunachotsu
sefialaydshushcanqui.  SinOga Sefior Jesucristota
chasquirnin jucllayllan6 cawacuyaptiquim,
tsay sefialwann0 shongoyquicunapita jutsa
rurayniquicunata perdonar jorgoshga.
Quiquin Sefior Jesucristom imayca sefialwann0
shongoyquicunata  jucldyaman  ticratsishga.
12 Gamcuna bautizacurmi Sefior Jesucristowan
pampacashgand cayargayqui y paywanmi
cawayamushcanqui. Quiquin Dios Yaya
poderdso  cayninwan  Sefior  Jesucristota

cawatsimushga captinmi, gamcunapis rasumpa
criyicuyangayquiraycu mana ushacag mushog
cawayta chasquiyanqui.

13 Tsay sefialta manarag chasquirga, tucuylédya
mana alli ruray jutsayquicunawanmi imayca
wafhiushgan0 cayargayqui. Tsayno caycashgapis
quiquin Dios Yayam llapan jutsantsicta
perdonar, Sefior Jesucristotawan imayca
jucllayllatan6 cawatsimashcantsic. 14 Tsay llapan
mandacug leycuna contrantsic amatsacuptin,
mana cumplingantsicpita imayca débecugnd
caycashgam llapanta pégacurnin perdonamash-
cantsic. Paymi tsay llapan débecungantsicta
pdgacurnin, quiquinpa cawayninwan cruzcho
Clévarar jancat ushacétsishga. 15 Quiquin Dios
Yayam pimay musyananpag imayca jancat
vencernin gdnagn0 llapan runacunapawan
supaycunapa mandacuy podernincunata
manacagman churashga, Sefior Jesucristo
cruzché wafiunganwan. Llapan runacunapa
puntanchomi mandacug autoridcunatapis
pengacatsirgan.

Ama cdsuyaytsu, imaycata rimaydshuptiquipis

16 Tsaymi gamcunataga ni pipis juz-
gaydshunayquitsu ima micuycunata micuyan-
gayquipita, upyayangayquipita, warda
diacunacho aruyaptiqui, lullu quillacunacho
costumbri fiestacunata mana rurayaptiquipis y
sabado jamay junagchd mana jamayaptiquipis.
17 Tsaycunaga imayca llantunnoéllam cayan. Pero
rasumpacagga quiquin Sefior Jesucristollachdmi
caycan. 18 Cuidadu pipis llullacur umildetucurtag

llutancunata yachatsiydshunquiman. Tsay
yachatsicuyangancunata chasquirga, mananam
gloriach6 premiuyquicunata chasquiyanquitsu.
Paycunaga  yachatsiydshunqui  angelcunata
adoraydnayquipagmi.  Quiquincunapa yarpayl-
lancunapitam allish yachagtucur orgulldso
sobrddu cayan, “Dios Yayam suéfiuynichd
nimashga” nirnin yaparcur yaparcurnin
manacagcunata llullacur puriyan. 19 Tsayno
llutan mana allicunata yachatsicugcunaga
Sefior  Jesucristopita  raquicashga  carmi,
Paypa Mandacuy Reynonchdga manana
cawayantsu. Pero Payman criyicugcunam siga,
imayca cuerpuntsicchd llapan mogontsicta
ancuntsiccuna alli tsarangannd Dios Yaya
catsimantsic.  Tsaynollam Sefior Jesucristopis
imayca jucllayllatand poderninwan llapantsicta
catsimashga, Dios Yaya munanganno cada junag
mas allicunallatana rurar cawacuntsic.

Religiosutucur mandacuyanganta déjayay

20 Si gamcuna cay mundu gallanganpitana
Sefior Jesucristowan waliushgan0 caycarga,
¢imanirtan cay mundupa mana alli costumbrin-
cunata rurarnin sigigcunanolla, cay religiosutucuy
mandacuycunata chasquiyanqui: 2! “Tsaytaga
ama maquiquiwan aptaytsu ni yawayllapistsu
ni yatayllapistsu?” nir. 22 Tsaynd parlarmi
yachatsiydshunqui quiquincunapa yarpaynin-
cunapita religidsutucur  costumbrincunallata
mandayashurniqui. Tsay runacunapa mandacuy
costumbrincunaga mana ni imapag véleg carmi,
cay patsachd usaycdyaptillan jancat ushacanga.

23 Tsaycunaga alldpa allish yachayyognomi
yaptalla religiOsutucurnin cuyacugné mana
rasumpacag umilde cayan. Tsayn0 umilde
cayanganta yarpar cuerpuncunata alldpa
maltratarnin  sufritsiyanganpis, manam ni
imapag valentsu cay patsachd cuerpuntsicpa
munayllanta  rurarnin mana dominayta
puedirnin cawashgaga.

3

Dios Yaya munangannd cawacunapag

1 Cananga Sefior Jesucristowan cawamushgana
caycarga, janag patsa cieluchOcagcunallata
llapan shongoyquicunawan ashiyay.
Tsaychomi Sefior Jesucristo Dios Yayapa
deréchucag ladunché jamaycan. 2 Imaypis mas
yarpirdyay janag patsa cieluché Dios Yaya
munangannoélla  imatapis rurayanayquipag,
ama cay patsachOcagcunallapagwan mana alli
ruraycunallapagga yarpardyaytsu. 3 Gamcunaga
Sefior Jesucristowan wafiushga cayaptiquim,
rasumpa Payman firmi criyicuyangayquipita
quiquin Dios Yayachd Sefior Jesucristowan
pagta imayca pacaragndé cawacurnin caycan.
4 Seflor Jesucristo gamcunapa cawayniquicuna
caycaptinga, allapa poderdso cayninwan alldpa
chipacyag glorianpita cay patsaman cutimungan
junagmi, gamcunapis pagtan cutiydmunqui cay
munducho llapan runacuna ricadyashunayquipag.

Unaycag cawaynintsicta déjasquir, cananga
mushogcag cawaychéna cawacushun

> Tsaymi imayca wafiutsirnin ushacatsigno
déjayay llapan mana alli ruraycunatawan cay
jutsa ruraycunata: Ollgopis warmipis llutan
mana allicunata ruracarnin jucnin jucninwan
puricuyta, tucuyldya jutsa ruraycunata 'y
pitapis ricaparnin munapayta, mana allita
yarparnin imaycapagpis ayrajayta. Tsayno
jucpa imantapis munaparnin alldpa ayrajaymi,
imayca idolocunata adoragno caycdyan. 6 Tsayno
jutsacunata rurarnin cawangantsicpitam,
Dios Yayapa rabiayninpita mantsacaypag
castigu shamun. 7 Gamcunagam unay
tiempuchd imayca mana allicunata rurarnin
cayargayqui, tsay mana alli costumbricunacho
cawarnin. & Pero tsaymi cananga caycunatapis
llapanta déjayay: Rabiaytawan pifiashga cayta,
mana allicunata jucpag yarpaytawan mana
rasumpacagta calumniacur tumpanacurnin,
lluta malas palabracuna parlayta. 9 Amana
jucnin  jucninwanpis llullatsinacuyaynatsu,
cananga imayca llatapata llushticugno tucuylaya
viciucunawan cuerpuyquicunapa mana
alli munaynincunata déjashgana caycarga.
10 Gamcunaga imayca juc mushog cuerputan®

chasquiyashcanqui, waran  waran  alli
yachayniquicunawan Dios Yaya munanganno
shumag  cawacuyéanayquipag. Tsayno

jutsannag shumag cawacuyangayquiwanmi
musyatsicuyanqui  Sefior Jesucristo mana
juc jutsannag cawacunganta. 11 Tsaymi
cayn0 shumag cawacuychdga manana cantsu,
griego ni judiu, cuerpuncho sefialacushga o
mana Sefalacushga, allish yachayyog ni mana

yachayyog, servicug mana servicug libripis.
Tsay llapanpagmi Sefior Jesucristoga, llapan
imaycachopis Pay japallan cayninwan.

12 Tsaynopa Dios Yaya cuyayashurniqui
acraycayashuptiquiga, cuyanacurnin  mana
jutsannag shumag cawacuyay. Tsaynollam
imaypis cuyapdnacurnin llaquipdnacur, jucnin
jucninwanpis yanapanacur, umilde llaquipacur,
pacienciacurnin, 13 jucnin  jucninwanpis
imaycatapis awantanacur, si  mayganpis
jucninpag quéjacuptin perdonanacur shumag
cawacuyanqui. Sefior Jesucristo llapan
jutsayquicunapita perdonayashungayquindlla,
gamcunapis runamajiquicunawan rasumpa per-
donanacuyanqui. 14 Llapan imaycapitapis masga,
rasumpa cuyanacurnin shumag cawacuyanqui.
Tsayno cuyanacurnin cawacuyaptiquiga,
llapayquitam juc shongonolla cushishga shumag
allish pdasacugta cawatsiyashunqui.

15 Gamcunapa shongoyquicunachoga Sefior
Jesucristopa  cuyacuy alli = pdsacuyninwan
imaypis caycanga. Rasumpa cuyanacurnin juc
cuerpundllana shumag cawacuydnayquipagmi,
Dios Yaya gayarnin acrayashushcanqui. Tsaymi
cananga Dios Yayata imaypis alldpa agradécicurnin
shumag cawacuyanqui. 16 Gamcunacho imaypis
Sefior Jesucristopa podertso Palabranwan,
jucnin  jucninwanpis Dios Yaya llapan
yachaynincunawan yachatsinacurnin shumag
consejanacuyay. Tsaynodlla salmocunata,
imnucunata y Dios Yayata alabana cantucunata
cantarnin, llapan shongoyquicunawan
alldipa cushishga Dios Yayata agradécicur

alabayay. 17 Llapan rurayangayquichdwan
parlayangayquichdpis Sefior Jesucristo
shutinllach6 imaypis rurarnin parlayanqui.
Tsaynolla Dios Yayatapis alldpa agradécicuyanqui
Sefior Jesucristoraycu.

Dios Yayaman criyicugcuna imano
cawacuydnanpag cangan

18 Warmicuna, ollgoyquicunapa mandéaduncho
shumag  cdsucurnin  cawacuyanqui  Sefior
Jesucristo munanganno.

19 QOllgocuna warmiquicunata cuyarnin shu-
mag pésacur, ama pifiaparnin djayanquitsu.

20 Wamracuna, taytayquitawan mamayquita
shumag respetarnin imaypis cdsuyanqui. Tsayno
casucur cawacuyangayquim Sefior Jesucristota
cushitsin.

21 Taytacuna, wamrayquicunata ama alldpa
pifiaparnin jagaydtsiyaytsu. Cuiddduta mas peor
imatapis desanimacurnin llaquishga cayanman.

22 Servigcugcuna, cay patsaché man-
dayéshugniqui patronniquicunata llapan
imaycachoOpis shumag casuyanqui, ricdyashuptiqui
0 mana ricaydshuptiquipis. Gamcunaga
patronniquicunapa ricananllachd imatapis allish
rurag runacunandga ama cayanquitsu. Tsaypa
rantinga llapan shongoyquicunawan llapan
imaycachOpis cdsuyanqui Sefior Jesucristota
respetarnin. 23 Imata rurarpis, cushishga
llapan shongoyquicunawan rurayanqui. Tsayno
rurarga, manam cay patsacho runacunallapagtsu
rurayanqui, sindga quiquin Seflor Jesu-
cristopagmiruraycdyanqui. 24Tsayno allicunallata

rurarnin cawacuyangayquipitam musyayanqui,
Dios Yaya glorianch0 dniydshungayqui erenciata
garaydshunayquipag canganta. Tsaynd rurarnin
cawacurga, Sefior Jesucristota rasumpa servirmi
cawaycdyanqui. 25 Pero pipis llutan mana
allicunata ruranganpitam siga, quiquinpa mana
alli ruraynin castiguwan pédgashga canga. Tsayno
runacunata Dios Yayapis jananparnin mana
llaquiparmi mantsacaypag castiganga.

4

1 Cay patsachd patroncuna, servigniquicuna
imapis wanayanganch0 yanapayay cushishga
cawacuydnanpag. Gamcunapapis cielucho caycag
Patronniquicuna Sefior Jesucristo cuentata
mafiaydshunayquipag canganta yarparnin.

Waquincag plétucur yachatsicuycuna

2 Imaypis wiyag wiyagno alcibu car, mana juc
ajayaypa Dios Yayata agradécicurnin mafiacuyay.
3 Tsaynolla nogacunapagpis Dios Yayaman
rugacurnin mafacuyay, aunqui carcelcho gay-
curaptipis Sefior Jesucristopa Alli Willacuyninga
imayca puncu quicharagno libri captin willacur
Sigiydndpag. 4 Dios Yayaman mafiacuyay
nogaga mas allish cldru Sefior Jesucristopa
Alli Willacuyninta yachatsicundpagwan mas
entendiydmananpag. 5 Sefior Jesucristoman
mana criyig runacunawanpis shumag alli
yachayniquicunawan portacur cawacuyanqui.
Tsaynolla paycunapag listo caycdyanqui llapan
yachayniquicunawan imaycachopis mas allish
yachatsicugnin cayénayquipag. 6 Imaypis allish

yachay  parlacuyniquicunallawan  shumag
parlapdnacur, cushishga cawacuyanqui.
Tsaynopam  yachayanqui Dios  Yayapag
imallatapis tapucuydshuptiqui, tantiyatsirnin
rasumpacagta willayanayquipag.

Apostol Pablopa saludacuyninwa cartapa
ushanan

7 Cuyay waugentsic Tiquicom, Dios Yaya
servirnin imaypis yanapamargan, Sefior Jesu-
cristopa Alli Willacuyninta willacupti. Tsayndpam
payga imand candpag cangantapis shumag
esplicarniquicuna willayashunqui. 8 Paytaga
gamcunaman cachami, nogacuna imano
caycdyangdta  willayashuptiqui  musyarninlla,
animacur mas valoryog cayanayquipagmi.
9 Tiquicowanmi imaypis alli cumplidu
marcamajiquicuna cuyay waugentsic Onésimo
shamunga. Paycunam willayashunqui cay
marcacho llapan imaycacuna pésaycanganta.

10Carcelcho pagta gaycurag waugentsic Aristar-
com salliduta apatsicaydmushunqui. Tsaynollam
Bernabepa primun Marcospis saludayashunqui.
Gamcunaga musyayangayquim waugentsic
Marcos watucagniquicuna shamunanpag
canganta. Si pay shamuptinga, shumag
chasquiycuydllanqui. 11 Tsaynéllam Jesus shutiyog
Justo niyangan waugentsicpis saludayashunqui.
Paycunallam waquincag judiucuna mana
yanapamaptinpis, Dios Yayapa Mandacuy
Reynonpag willacurnin yanapayamashga.
Tsaymi paycunaga imaycachopis consolaydmar
mas animatsiydmashga. 12 Sefior Jesucristota

servignin marcamajiquicuna cuyay waugentsic
Epafraspis saludaydshunquim. Payga imaypis
gamcunapagmi Dios Yayaman rugacurnin
mafiacuycan, Pay munangannolla yashga
cabal runané rasumpa confiacurnin firmi
criyicuyniquicunawan alli cawacuyénayquipag.
13 Nogaga musyami waugentsic Epafras
gamcunapagwan Laodiceachd y Hierapolischo
waugentsiccunapagpis alldpa yarpachacurnin
afanacur caycanganta. 14 Cuyay amigo
médico Lucaswan waugentsic  Demaspis
saliiduyquicunam apatsicaydmun. 15 Saludaycuyay
Laodicea marcachd waugecunatawan Ninfata
y wajinman goricaycur Dios Yayaman mafiacug
waugentsiccunatapis.

16 Cay cartata liyir ushasquirnin, Laodicea
marcachd goricaycur Dios Yayaman mafiacug
waugentsiccunapis liyiydnanpag apatsiyanqui.
Tsaynolla Laodicea marcaman apatsinga
cartata liyirnin ushasquir, paycunapis gamcuna
liyiynayquipag apatsiydmushunqui.

17 Waugentsic Arquipota willaycuyanqui,
Sefior Jesucristopita juc encargo chasquinganta
cumplirnin llapanta ushananpag.

18 Noga Pablom, cay ushanancag saliidutaga
quiquipa maquiwan y letrawan gellgamu.
Pero gamcunaga ama gongayaytsu Dios
Yayaman mafiacuyta carcelpita yargamunépag.
Dios Yaya alldpa cuyacurnin yanapacuy
bendiciunnintawan shumag pdsacuyninta,
gamcunaman churaycamutsun. Tsayno
cayculldtsun.

